
Lokɨ nà̰y ndɔ 
mɛkḛ ɓəy ɓá 
ndɔ ra na̰y Pakɨ à 
kasɨ lé, Jeju ɔw 
mḛḛ ɓe-tɨ kɨ́ Betani 
kɨ́ to ɓe lə Lajar kɨ́ ndɔkɨ 
oy adɨ ꞌdubɨ-é ɓá Jeju adɨ-é 
tɔsɨ ndəl ində lo tḛḛ lé. Beɓa 
Mari un ubɨ wale kɨ́ 
ꞌɓa-é nár kɨ́ yə́rə́rə́ adɨ ətɨ 
majɨ rəm, là-é n̰a̰ rəm ya 
ree ur nja Jeju-tɨ ɓá bɔr kɨ̀ bəl dɔ-é; 
ə ba̰y ubɨ lé taa mḛḛ kəy pəl-pəl. 



Judasɨ Iskariyotɨ kɨ́ to kɨ́ káre dan njéndó né-je-tɨ lə Jeju 
kɨ́ dɔgɨ gidɨ-é joo ɔw ɔjɨ ta kɨ̀ njékun dɔ njégugné-je lə 
Lubə kadɨ nꞌilə Jeju ji-dé-tɨ. 
Lokɨ dꞌoo ta liə bè lé, rɔ-dé 
nəl-dé n̰a̰ adɨ dꞌun mindɨ-dé 
kadɨ dꞌadɨ-é là. Dɔgangɨ-é-tɨ 
kinlé, Judasɨ sangɨ kəm 
rəbɨ kɨ́ majɨ kadɨ 
nꞌilə-é-né ji-dé-tɨ.



Beɓa njéndó né-je dꞌɔw ə ꞌra go 
ta-tɨ kɨ́ Jeju idə-dé, adɨ ꞌra nékuso 
Pakɨ lé. Lokɨ dꞌisɨ ta nékuso-tɨ lé 
Jeju un mbə̀, ra oiyo Lubə, uwə gangɨ 
dana̰, adɨ njéndó né-je ə panè: «ꞌTaai 
usoi, ḛ kin to dajɨ rɔ-m.» Go-tɨ, un kobɨ 
kɨ́ man nduu tò-tɨ, ra oiyo Lubə, təl-né 
adɨ-dé ə panè: «Sə̰i lay ya a̰yi. Kdɔ ḛ 
kin to məsɨ-m, məsɨ kulənojɨ 
natɨ kɨ̀ Lubə kɨ́ à 
kungɨ nangɨ kdɔ 
kosɨ dow-je, kdɔ 
kadɨ Lubə in̰ə-né 
go majal-je kɔgɨ.» 



ꞌƁaɓe panè: Simɔ̰, Simɔ̰! ꞌOo, Sata̰ dəjɨ na̰̰ kadɨ nꞌsiyə-si 
titɨ kɨ́ dow siyə-né ko kin bè. Ngà ma̰ mꞌpa ta kɨ̀ Lubə kdɔ 
ta lə-i, kdɔ kadɨ kadmḛḛ lə-i təl yay al. Ə i rəmə, lokɨ ꞌa təl 
ree rɔ-m-tɨ gogɨ lé, ꞌmbusɨ nja ngankɔ-̰i. Piyər lé idə-é 
panè: ꞌƁaɓe, mꞌisɨ dɔ nja-m-tɨ kadɨ lé, to dangay kàrè 
mꞌɔw-tɨ sə-i rəm, to koy kàrè mꞌoy sə-i natɨ rəm. Beɓa 
Jeju ilə-é-tɨ panè: Piyər, 
ꞌoo majɨ, ɓone kin 
ya ꞌa najɨ panè ꞌgə-m 
al ꞌgə-m al ya nja 
mutə ɓá kunjə 
à nɔ̰ ɓəy.



Beɓa dꞌɔtɨ dꞌɔw lo-tɨ kɨ́ ꞌɓa-é 
Getsemane, rəmə Jeju idə 
njéndó né-je panè: «Isi 
nangɨ nè, adɨ mꞌɔw 
ngərəngɨ nṵ mꞌpa ta kɨ̀ 
Lubə.» Ḛ panè: «Aba! 
Bɔbɨ-m, i lé ꞌɔw kɨ̀ tɔ́gɨ dɔ 
né-je-tɨ lay, ꞌitə kɔ̰̀ kɨ́ n̰a̰ kin 
kɨ rangɨ dɔ-m-tɨ. Lé bè ya 
kàrè, ꞌra kɨ́ go ndigɨ-tɨ lə-m 
ma̰ al; ngà kadɨ ꞌra kɨ́ go 
ndigɨ-tɨ lə-i i ya.» 



Njékun dɔ njégugné-je lə Lubə, kɨ̀ Parisi-je dꞌɔr kosɨ 
asgar-je, kɨ̀ njéngəm takəy lə Lubə dꞌadɨ Judasɨ. 
Beɓa ḛ ɔr nɔ̰̀-dé ɔw sə-dé lo ndɔr-tɨ lé. Dḛ dꞌɔw 
kɨ̀ lampɨ-je, kɨ̀ pər ngəl-je, kɨ̀ nérɔ-je ji-dé-tɨ. Ə 
ngonnjèkullə lə burə dɔ njégugné-je 
lə Lubə lé, dow káre dan njéndó 
né-je-tɨ, tugə mbi-é kɨ́ dɔ jikɔl 
ndoy ɔr. Ngà ɓá Jeju panè: 
In̰ə̰i-dé adɨ ꞌra. Ə ḛ ɔdɨ rɔ 
mbi dingəm lé rəmə, 
ra adɨ mbi-é təl 
tò majɨ gogɨ. 



Lokɨ dꞌuwə Jeju rəmə, dḛ dꞌɔr-é dꞌɔw siə ɓe lə burə dɔ 
njégugné-je lə Lubə ə Piyər njiyə go-dé-tɨ adɨ rəbɨ-é rà 
ɗəkɨ sə-dé. Dow-je ꞌra pər panata dꞌisɨ ta-tɨ ə 
Piyər ɔw isɨ sə-dé ta-tɨ tɔ. 



Rəmə dow káre dan 
ngannjékullə-je-tɨ lə burə 
dɔ njégugné-je lə Lubə 
kɨ́ to nojɨ dingəm kɨ́ 
Piyər tugə mbi-é 
gangɨ lé panè: «I kan, 
mꞌoo-i siə mḛḛ ndɔr-tɨ tɔ al 
wa?» Piyər təl najɨ ya ɓəy 
rəmə, tajinatɨ nè ya kunjə nɔ̰. 
Beɓa Piyər tḛḛ ndaa-tɨ ə nɔ̰
kɨ̀ mḛḛkɔ̰̀ n̰a̰.



Beɓa dꞌḭ kɨ̀ kosɨ-dé lay ya dꞌɔw kɨ̀ Jeju 
nɔ̰̀ Gubərnər Pilatɨ-tɨ. Pilatɨ dəjɨ-é ta 
panè: «ꞌTo ngar lə jipɨ-je wa?» Jeju 
ilə-é-tɨ panè: «Ta ya tḛḛ ta-i-tɨ tin.» 
Pilatɨ ndigɨ kilə Jeju taá, adɨ ḛ təl pa 
sə-dé ta dɔ-tɨ ya ɓəy. 
Ngà dḛ ꞌtur kɔɔl 
mbitɨ-mbitɨ ꞌpanè: 
«ꞌƁə-é kagdəsɨ-tɨ! 
ꞌƁə-é kagdəsɨ-tɨ!» 



Beɓa Pilatɨ in̰ə-é ji-dé-tɨ, kdɔ kadɨ ꞌɓə-é 
kagdəsɨ-tɨ. Beɓa dꞌuwə Jeju [dꞌɔw siə.] 
Jeju utɨ kagdəsɨ liə tḛḛ-né gidɨ ɓe-tɨ 
ɔw-né lo-tɨ kɨ́ ꞌɓa-é: Ka dɔ dow ə ꞌɓa-é 
Golgota kɨ̀ ta Əbrə. 



Ə ꞌɓə Jeju kagdəsɨ-tɨ lo-é-tɨ kinlé; ə ꞌɓə 
dow-je joo kagdəsɨ-tɨ natɨ siə tɔ; dow káre 
kagdəsɨ-tɨ kɨ́ dɔ jikɔl-é-tɨ ə dow káre dɔ 
jigəl-é-tɨ, adɨ Jeju a̰ 
dan-dé-tɨ dana.̰



Né utɨ kəm kàdɨ̀ adɨ lo ndul ndḭ-ndḭ ə kubɨ gangɨ mḛḛ 
kəy lə Lubə til dana ̰lo joo. Jeju ilə bɔbɨ ndi-é nangɨ 
panè: «Bɔbɨ-m, mꞌulə ndil-m mḛḛ ji-i-tɨ.» Lokɨ Jeju pa ta 
kin bè ya rəmə, uwə ta-é natɨ. 



Jojepɨ kɨ́ to dow kɨ́ mḛḛ ɓebo-tɨ kɨ́ 
Arimate ree; ḛ to kɨ́ káre dan kɨ́ 
boy-je-tɨ kɨ́ njégangta-je lə 
jipɨ-je kɨ́ ri-é ɓa n̰a̰. Ḛ kàrè 
to dow kɨ́ isɨ ngəbɨ kɔ̰ɓe 
lə Lubə tɔ. Beɓa ḛ 
uwə mḛḛ-é nga̰ ya 
ɔw rɔ Gubərnər 
Pilatɨ-tɨ dəjɨ-é nin 
                Jeju. 

Beɓa Jojepɨ ndogɨ 
takubɨ, ɔr nin Jeju 
kagdəsɨ-tɨ, ɓɨr-é-né ə 
ilə-é ɓe nin-tɨ, bole 
mbal-tɨ kɨ́ ꞌtɔl sigɨ. Ə 
nduburu ər kɨ́ boy ya 
utɨ-né ta-é. 



Lo aa go-tɨ kɨ́ à to ndɔ kɨ́ ore go ndɔ ra 
go né-je kdɔ ndɔ taakoo lə jipɨ-je lé, 
njékun dɔ njégugné-je lə 
Lubə, kɨ̀ Parisi-je ꞌree 
natɨ dꞌingə Pilatɨ dꞌidə-é 
panè: «ꞌƁa-ji, mḛḛ-ji 
ole dɔ ta-tɨ kɨ́ njèkədɨ 
dow-je kinlé pa, lokɨ 
ḛ isɨ-né kɨ̀ dɔ-é taá 
                 ɓəy.» 



Ndɔkɨ ḛ panè: “Ndɔ mutə go ndɔ 
dubɨ-nꞌḛ̀-tɨ lé, nꞌa tɔsɨ ndəl 
kində lo tḛḛ.” Beɓa dḛ 
dꞌɔw sə-dé ə ꞌtin̰ə ta 
ɓadɨ lé ɓəy ɓá 
dꞌində-dé ta-tɨ 
kadɨ ꞌngəm.



Dimasɨ kɨ̀ ndɔge ratɨ, go ndɔ taakoo-tɨ 
lə jipɨ-je lé, Mari kɨ́ Magdala dḛ kɨ̀ 
Mari kɨ́ káre ꞌree dɔɓadɨ Jeju-tɨ. 
Rəmə titɨ kəm kɨ́ kində jipɨ 
bè ya dɔnangɨ yəkɨ, yəkɨ 
kɨ́ tò ɓəl n̰a̰, kdɔ 
malayka lə ꞌƁaɓe 
káre ḭ dɔra̰-tɨ ree 
nduburu ndəngrə

ər kɨ́ dꞌutɨ-né ta 
ɓe nin lé kɨ rangɨ ə 

al isɨ dɔ-tɨ. Njéngəm 
ta ɓadɨ lé, ꞌɓəl n̰a̰

adɨ ꞌdadɨ tikɨ-tikɨ, ꞌto 
titɨ-na̰ kɨ̀ dow-je 

kɨ́ dꞌoy bè. 



Malayka lé, idə dené-je lé panè: 
«ꞌƁəli al, kdɔ mꞌgə gɔw kɨ́ sə̰i isi 
ꞌsangi Jeju kɨ́ ndɔ-é-tɨ ꞌɓə-é 
kagdəsɨ-tɨ lé. Ḛ goto nè 
ngá; ḛ tɔsɨ ndəl ində lo 
tḛḛ titɨ kɨ́ ḛ pa-né kete 
lokɨ isɨ-né sə-si ɓəy 
lé. ꞌReei ooi lo kɨ́ 
ndɔ-é-tɨ dꞌilə-é-tɨ 
                 lé.»



Beɓa dené-je lé, dꞌɔtɨ kalangɨ dɔɓadɨ-tɨ kɨ̀ 
ɓəl rəm, kɨ̀ rɔnəl kɨ́ n̰a̰ rəm, dꞌa̰y ngɔdɨ 
lɔw kadɨ dꞌɔw dꞌilə ta lé mbi njéndó 
né-je-tɨ lə Jeju. Tajinatɨ nè ya, 
Jeju tilə kəm-dé ə idə-dé panè: 
«Mꞌra-si lapiya!» Ngà rəmə 
dené-je lé, dꞌɔw rɔ-é-tɨ, dꞌuwə 
nja-é, dꞌɔsɨ dɔ-dé nangɨ 
nɔ̰̀-é-tɨ. 



Go-tɨ, Jeju tɔjɨ rɔ-é njéndó né-je liə kɨ́ dɔgɨ gidɨ-é káre kɨ́ 
dꞌisɨ ta nékuso-tɨ; ḛ kɔl sə-dé kdɔ mḛḛnga̰ kɨ̀ mḛḛndə 
lə-dé kɨ́ ɔgɨ-dé kadɨ dꞌadɨ mḛḛ-dé dḛ kɨ́ dꞌoo-é kɨ́ tɔsɨ 

ndəl ində lo tḛḛ. Go ta-je-tɨ kɨ́ ꞌƁaɓe Jeju pa sə-dé lé, 
Lubə un-é ɔw siə dɔra-̰tɨ adɨ isɨ dɔ jikɔl-é-tɨ. 



Kdɔ Lubə ndigɨ dow-je kɨ́ dɔnangɨ-tɨ 
nè n̰a̰, ɓá adɨ-dé-né ngon kàl liə, kdɔ 
kadɨ dow kɨ́ rá-rá kɨ́ adɨ-é mḛḛ-é rəmə 

oy al, ngà kadɨ isɨ kəm 
ya sartagangɨ. 



Rɔm-je 3:23 Kdɔtalə kɔr kəm dow goto: Dow-je lay ya ꞌra 
majal adɨ ꞌnal riɓa lə Lubə; 

Rɔm-je 6:23 Kdɔtalə nékugə dɔji majal to koy; ngà kadkare 
lə Lubə to kiskəm sartagangɨ kɨ̀ takul nam kàdɨ̀ ꞌƁaɓe-tɨ lə-ji 

Jeju Kristɨ.

Əbrə-je 9:27 Ə titɨ kɨ́ tò kadɨ dow oy nja káre-rè ya ə go-tɨ to 
ta kɨ́ gangɨ kinlé, 

Epɛjɨ-je 2:8,9 Kdɔtalə sə̰i aji kɨ̀ takul ramajɨ kɨ̀ kəm rəbɨ 
kadmḛḛ. Né kinlé ḭ rɔ-si sə̰i-tɨ al, ngà to kadkare lə Lubə. 

Né-é kinlé ree kɨ̀ takul kullə ra-si-je al, adɨ dow à kində-né 
kàdɨ̀-é al.



Rɔm-je 10:9,10 Kinə ꞌpa ta-i-tɨ rəsɨ ꞌpanè Jeju to ꞌƁaɓe ə 
kinə ꞌadɨ mḛḛ-i adɨ ꞌgə majɨ kɨ́ Lubə adɨ-é tɔsɨ ndəl ində lo 

tḛḛ dan dow-je-tɨ kɨ́ dꞌoy rəmə, ꞌa kajɨ. 

Kdɔtalə kadmḛḛ ɓá ta ɔr-né dɔ dow-tɨ ə ta kɨ́ dow pa ta-é-tɨ 
rəsɨ ɓá à kajɨ-né, titɨ kɨ́ ꞌndàngɨ-né mḛḛ mbete-tɨ 

kɨ́ aa njay ꞌpanè: 

Ja̰ 3:16,17 Kdɔ Lubə ndigɨ dow-je kɨ́ dɔnangɨ-tɨ nè n̰a̰, ɓá 
adɨ-dé-né ngon kàl liə, kdɔ kadɨ dow kɨ́ rá-rá kɨ́ adɨ-é mḛḛ-é 

rəmə oy al, ngà kadɨ isɨ kəm ya sartagangɨ.

Kdɔ Lubə ulə Ngon-é dɔnangɨ-tɨ kdɔ kadɨ-é gangta dɔ 
dow-je-tɨ kɨ́ dɔnangɨ-tɨ al, ngà kadɨ dow-je kɨ́ dɔnangɨ-tɨ 

nè dꞌajɨ kɨ̀ takul-é.



1 Ja̰ 5:11-13 Ooi, ta kɨ́ ꞌpa sɔbɨ dɔ Ngon lé ɓan: Lubə adɨ-ji 
kiskəm kɨ́ sartagangɨ ə kiskəm kinlé ḭ rɔ Ngon-é-tɨ. 

Dow kɨ́ adɨ mḛḛ-é Ngon lə Lubə rəmə isɨ kəm; ngà dow kɨ́ 
adɨ mḛḛ-é Ngon lə Lubə al lé, isɨ kəm al. 

Mꞌndàngɨ ta-je kinlé mꞌadɨ-si, kdɔ kadɨ ꞌgəi kɨ́, sə̰i kɨ́ adi 
mḛḛ-si Ngon lə Lubə lé, isi kəm sartagangɨ.

